
PSUKAN ONLINE : Debaran untuk mengetahui pasukan manakah yang akan 
mengungguli  Kejohanan Liga Sepak Penalti Sempena PESKON UUM ke-31, 2018 terjawab 
sudah dengan berlabuhnya kejohanan pada petang semalam. Penyertaan yang melangkau 
lebih daripada 80 pasukan yang membanjiri padang Pusat Sukan UUM sejak dari awal pagi 
dan akhirnya pasukan daripada Alor Setar, Last Minit FC berjaya menjadi juara bagi edisi 
pertama Liga Sepak Penalti ini dengan membolot hadiah pertama berjumlah RM 2000.00 
berserta hadiah iringan. 
 
Kejohanan yang julung – julung kali dianjurkan ini telah dirasmikan oleh Yang Berusaha 
Timbalan Naib Canselor Hal Ehwal Pelajar & Alumni, Prof. Dr. Abdul Malek Bin Hj. Abdul 
Karim dengan menyempurnakan sepak mula kejohanan. Majlis turut diserikan dengan 
kehadiran serta sokongan daripada Yang Berusaha Prof. Madya Dr. Rusdi B. Omar, Dekan 
PPA, Ir. Md. Uzairin B. Saidin, Pengarah JPP, Yang Berusaha Prof. Madya Dr. Adzrool 
Idzwan Ismail, SCIMPA, Yang Berusaha Dr. Che Aziz B. Yaacob, Pengetua Inasis Sime 
Darby dan En. Azhar Anis Mohamad, Pengetua Inasis MISC. 

“Kejohanan yang bagus dan persaingan yang sihat. Saya harap agar kejohanan yang sama 
dapat di teruskan dan di buka juga penyertaan untuk siswi turut serta” kata Yang Berusaha 
Prof. Dr. Abd. Malek Bin Hj. Abdul Karim. 
 
Selain daripada itu, kejohanan turut diserikan dengan kehadiran bintang bolasepak Kedah 
dan bekas-bekas pemain Kedah antaranya  Baddrul Bahtiar, Shafizan Hashim, Mohd. Fadzli 
Baharom, Ifwat Akmal Chek Kasim, Shafik Jamal, Mohd. Sani Mohd. Isa, Fadzliata Taib dan 
Farhan Abu Bakar. Rata – ratanya cukup teruja dengan suasana pertandingan dan kagumi 
kemudahan yang ada di Pusat Sukan. 
 
“Kejohanan ini akan dijadikan acara tahunan Pusat Sukan dengan nilai hadiah kemenangan 
akan di tambah bagi meningkatkan prestij kejohanan” ujar En. Zul Rusydi Hussin. Pegawai 
Belia & Sukan. Pusat Sukan. 
 
Majlis penutup dan penyampaian hadiah telah disempurnakan oleh En. Yahaya Bin Sani, 
Pengarah MARA Negeri Kedah. Keputusan penuh kejohanan, Johan Last Minit FC. Tempat 
Ke- 2 Pokok Pisang FC,  Tempat ke-3  Ringgo FC dan tempat ke-4 HEP FC A. 

